
ᐊᐃᕆᓖᑦ 20, 2020 
 
ᑯᕆᓯᑕᕗ ᒨᕆ  
ᐊᕙᑎᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓂᒃᑯᑦ ᒪᓕᒃᑎᑦᑎᓂᕐᒧᑦ ᐊᐅᓚᑦᑎᔨ  
ᐸᕕᓐᓛᓐᑦ ᓴᕕᕋᔭᒃ ᐅᔭᕋᒃᑕᕐᕕᒃ ᑯᐊᐳᕇᓴ     
Suite 300 – 2275 Upper Middle Road East  
Oakville, Ontario, Canada L6H 0C3 
 
ᖃᕋᓴᐅᔭᒃᑯᑦ: christopher.murray@baffinland.com 
 
ᐱᔾᔪᑎᖓ: ᐱᔪᓐᓇᐅᑎ ᓈᓴᐅᑕ:  2AM-MRY1325 ᐃᒪᐃᑦᑐᖅ “A”; ᓄᓘᔮᓂ ᐅᔭᕋᒃᑕᕐᓂᖅ, 

ᐸᕕᓐᓛᓐᑦ ᓴᕕᕋᔭᒃ ᐅᔭᕋᒃᑕᕐᕕᒃ ᑯᐊᐳᕇᓴᓐ; ᐊᐅᓚᓂᖓᑕ 1 ᐅᔭᕋᑐᐃᓐᓇᐃᑦ 
ᐊᑐᕐᑕᐅᖏᑦᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎ  

 
ᑯᕆᓯᑕᕗ ᒨᕆᒧᑦ:  
 
ᑕᕙᓂ ᔮᓄᐊᕆ 6, 2020, ᓄᓇᕘᒥ ᐃᒥᓕᕆᔨᒃᑯᑦ ᑲᑎᔨᖏᑦ (ᐃᒥᓕᕆᔨᒃᑯᑦ) ᑐᓂᐅᖃᐃᓚᐅᕐᒪᑕ ᐃᓄᖕᓄᑦ 
ᕿᒥᕈᔭᐅᓂᐊᕐᑐᓂᒃ ᐊᐅᓚᓂᖓᑕ 1 ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎ (ᐸᕐᓇᐅᑎ) 
ᐅᓪᓗᖃᕐᑐᖅ ᑎᓯᐱᕆ 31, 2019 ᑐᓂᔭᐅᓯᒪᔪᖅ ᐸᕕᓐᓛᓐᑦ ᓴᕕᕋᔭᒃ ᐅᔭᕋᒃᑕᕐᕕᒃ ᑯᐊᐳᕇᓴᓐ  (ᐸᕕᓐᓛᓐᑦ ᐅᕙᓘᓐᓃᑦ 
ᑐᒃᓯᕋᐅᑎᓕᒃ) ᐃᓚᒋᔭᖓ ᐱᔭᕆᐊᖃᕐᓂᖓᓄᑦ ᐃᓗᐊᓂ ᐃᓚᖓᓂ F, ᑎᑎᕋᕐᓯᒪᔪᒥ 3 ᑕᕙᓂ ᐃᒪᐃᑦᑐᖅ “A” ᐃᒥᕐᒧᑦ 
ᐱᔪᓐᓇᐅᑎᖓ ᓈᓴᐅᑕ:  2AM-MRY1325 (ᐱᔪᓐᓇᐅᑎ).  ᐃᓱᓕᕕᖃᓚᐅᕐᑐᖅ ᑐᓂᓯᔭᕆᐊᖃᕐᓗᓂ ᕕᕗᐊᕆ 5, 2020.  
ᐅᖃᐅᓯᕐᓴᓕᑦ ᑐᓂᓯᓚᐅᕐᑐᑦ ᑯᐃᓐ-ᓄᓇᖃᕐᖄᕐᓯᒪᔪᑦ ᐱᔭᒃᓴᖏᓐᓂᒃ ᐊᒻᒪᓗ ᐅᑭᐅᕐᑕᕐᑐᒥ ᐱᔭᐅᔪᓂᒃ (CIRNA) ᐊᒻᒪᓗ 
ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᑕᕙᓂ ᕕᕗᐊᕆ 5, 2020.  ᐊᒻᒪᓗᑦᑕᐅᖅ, ᐊᕙᑎᓕᕆᓂᖅ ᐊᒻᒪᓗ ᓯᓚᐅᑦ 
ᐊᓯᓪᓕᕐᐸᓪᓕᐊᓂᖓ ᑲᓇᑕ (ECCC) ᑐᓂᓯᓚᐅᕐᑐᑦ ᕿᒥᕈᓂᖏᓐᓂᒃ ᐅᖃᐅᓯᒃᓴᓂᒃ ᕕᕗᐊᕆ 11, 2020.  ᑐᓂᔭᐅᔪᑦ 
ᐅᖃᐅᓯᒃᓴᐃᑦ ᓇᒃᓯᐅᔭᐅᓚᐅᕐᑐᑦ1 ᐸᕕᓐᓛᓐᑦ ᑭᐅᔭᐅᖁᓪᓗᒋᑦ.  ᑐᒃᓯᕋᐅᑎᓕᒃ ᑭᐅᓚᐅᕐᑐᖅ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ2, 
ᑖᒃᑯᐊ QIA, CIRNA ᐊᒻᒪᓗ ECCC ᐅᖃᐅᓯᒃᓴᕆᓚᐅᕐᑕᖏᓐᓄᑦ3.  
 

                                                           
1 ᐊᓵᓪ ᑯᐱᓯᓄᕙ Assol Kubeisinova (ᐃᒥᓕᕆᔨᒃᑯᑦ) ᑕᕗᖓ ᑯᕆᓯᑕᕗ ᒨᕆ Christopher Murray (ᐸᕕᓐᓛᓐᑦ), ᐱᔾᔪᑎᖓ: 
ᐱᔪᓐᓇᐅᑎ ᓈᓴᐅᑕ  2AM-MRY1325 ᐃᒪᐃᑦᑐᖅ “A”; ᓄᓘᔮᓂ ᐅᔭᕋᒃᑕᕐᓂᖅ, ᐸᕕᓐᓛᓐᑦ ᓴᕕᕋᔭᒃ ᐅᔭᕋᒃᑕᕐᕕᒃ 
ᑯᐊᐳᕇᓴᓐᑦ; ᐊᐅᓚᓂᖓ 1 ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎ – ᐃᒥᓕᕆᔨᒃᑯᑦ 
ᕿᒥᕈᓂᖏᑦ, ᐅᓪᓗᖓ ᕕᕗᐊᕆ 11, 2020.  
2 ᑯᕆᓯᑕᕗ ᒨᕆ Christopher Murray (ᐸᕕᓐᓛᓐᑦ) ᐅᕗᖓ ᐊᓵᓪ ᑯᐱᓯᓄᕙ Assol Kubeisinova (ᐃᒥᓕᕆᔨᒃᑯᑦ), ᐱᔾᔪᑎᖓ: 
ᑭᐅᔾᔪᑎ ᐅᖃᐅᓯᒃᓴᕆᔭᐅᓚᐅᕐᑐᓄᑦ, ᐊᐅᓚᓂᖓ 1 ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎ 
ᐋᕿᒋᐊᕐᑕᐅᓂᖓ 2 ᓄᓘᔮᓂ ᐅᔭᕋᒃᑕᕐᓂᖅ, ᐃᒪᐃᑦᑐᖅ ‘A’ ᐃᒥᕐᒧᑦ ᐱᔪᓐᓇᐅᑎ ‐ 2AM‐MRY1325 ‐ 
ᐊᓯᓪᓕᕆᐊᕐᓯᒪᔪᖅ ᓈᓴᐅᑕ 1, ᐅᓗᖓ ᒪᔨ 13, 2020.  
3 ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐅᓪᓗᖓ ᐊᐃᕆᓖᑦ 16, 2020; ᑯᐃᓐ-ᓄᓇᖃᕐᖃᕐᓯᒪᔪ ᐱᔭᒃᓴᖏᓐᓂᒃ ᐊᒻᒪᓗ 
ᐅᑭᐅᑉᑕᒥ ᐱᔭᐅᔪᓂᒃ (CIRNA), ᐅᓪᓗᖓ ᒪᔨ 30, 2020; ᐊᕙᑎᓕᕆᓂᖅ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓ ᑲᓇᑕ 
(ECCC), ᐅᓪᓗᖓ ᐊᐃᕆᓖᑦ 16, 2020. 

ᐊᔾᔨᖏᓐᓂᒃ ᑎᑎᕋᕐᓯᒪᔪᓂᒃ ᐱᔭᐅᓚᐅᕐᑐᓂᒃ ᕿᒥᕈᔭᐅᑎᓪᓗᒍ ᐸᕐᓇᐅᑎ ᑕᑯᔭᐅᔪᓐᓇᕐᑐᑦ ᐃᒥᓕᕆᔨᒃᑯᑦ ᐃᓄᑐᐃᓐᓇᕐᓄᑦ 
ᑕᑯᒋᐊᕐᕕᖓᓂ ᐊᒻᒪᓗ ᐃᑭᐊᕿᕕᖓᓂ ᐅᕗᖓ:  

ftp://ftp.nwb-oen.ca/registry/2%20MINING%20MILLING/2A/2AM%20-%20Mining/2AM-
MRY1325%20BIMC/3%20TECH/4%20WASTE%20DISP%20(F)/F%203%20Waste%20Rock%20Mgm
t%20Plan/ 

ᕿᒥᕈᑎᓪᓗᒋᑦ, ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᒃᓴᖃᓚᐅᕐᑐᑦ ᐊᑕᐅᓯᖏᑦᑐᓂᒃ ᐃᓱᒫᓗᑎᖏᓐᓂᒃ:  
• ᐅᖃᐅᓯᐅᓪᓗᓂ ᐅᔭᕋᒃᑕᕐᕕᐅᔪᒥ ᐃᒥᖃᕐᓂᖓᓂᒃ ᖃᓄᑎᒌᕐᓂᖓᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ;  
• ᐃᓱᒫᓗᑎᖃᓚᐅᕐᑐᑦ ᐊᒻᒪᓗ ᐊᑐᓕᖁᔨᓪᓗᑎᒃ ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ ᑲᑎᑦᑎᕕᒃ 

ᖁᐊᖃᑦᑕᕐᓂᐊᕐᓂᖓᓂᒃ; 
• ᐃᓱᒫᓗᑎᖃᓚᐅᕐᑐᑦ ᐃᒥᐅᑦ ᐱᐅᑎᒋᓂᖓᓂᒃ ᓇᓚᐅᑦᑖᕐᑕᐅᓂᖏᓐᓂᒃ ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ 

ᑲᑎᑦᑎᕕᒃ ᑕᓯᕋᖅ ᐊᒻᒪᓗ ᐊᑐᓕᖁᔭᐅᔪᑦ ᐱᐅᓯᒋᐊᖁᓪᓗᒋᑦ ᖃᐅᔨᓴᕈᑕᐅᔪᑦ ᐃᒥᐅᑦ ᐱᐅᑎᒋᓂᖓᓂᒃ, 
ᐱᕕᖃᕐᑎᑦᑎᓗᑎᒃ ᐃᒥᖅ ᓴᓗᒻᒪᕐᓴᕐᑕᐅᔪᓐᓇᕐᓗᓂ; ᐊᒻᒪᓗ ᐋᕿᒃᓯᓗᑎᒃ ᑲᑎᑦᑎᕕᒃ ᐃᒥᐅᑦ ᐱᐅᑎᒋᓂᖓᓂᒃ 
ᖃᐅᔨᒪᔾᔪᑕᐅᓂᐊᕐᑐᓂᒃ ᒪᑐᓯᒪᓕᕐᑎᓪᓗᒍ;  

• ᐱᔪᒪᓪᓗᑎᒃ ᑐᑭᓯᒋᐊᕈᑎᓂᒃ ᖃᓄᑎᒋ ᐊᒻᒪᓗ ᑭᓱᑕᖃᕐᓂᖓ ᐃᒪᕐᓗᑯ ᑕᕙᖓᑦ ᐅᔭᕋᑐᐃᓐᓇᐃᑦ 
ᐊᑐᕐᑕᐅᖏᑦᑐᑦ ᑲᑎᑦᑎᕕᒃ, ᐃᒋᐊᑎᐅᓂᖓᓂᒃ ᐊᑐᕐᑕᐅᓂᐊᕐᑐᒥᒃ, ᐊᒻᒪᓗ ᐃᒪᕐᓗᑯ ᖃᓄᑎᒌᕐᓂᖓᓂᒃ 
ᓇᓛᐅᑦᑖᕐᑕᐅᓗᓂ; ᐊᒻᒪᓗ   

• ᐊᑐᓕᖁᔭᐅᔪᑦ ᐊᖏᓕᒋᐊᕐᓂᖓᓄᑦ ᐅᔭᕋᑐᐃᓐᓇᐃᑦ ᐊᑐᕐᑕᐅᖏᑦᑐᑦ ᑲᑎᑦᑎᕕᒃ 
ᖃᐅᔨᓴᕐᑕᐅᖃᑦᑕᕐᓂᐊᕐᓂᖓᓄᑦ.  

ᐱᒋᐊᕐᓂᖓᓂ ᐅᖃᐅᓯᒃᓴᖏᑦ ᑐᓂᔭᖏᑦ, ᑯᐃᓐ-ᓄᓇᖃᕐᖄᕐᓯᒪᔪᑦ ᐱᔭᒃᓴᖏᓐᓂᒃ ᐊᒻᒪᓗ ᐅᑭᐅᕐᑕᕐᑐᒥ ᐱᔭᐅᔪᓂᒃ 
ᐃᓱᒫᓗᑎᖃᓚᐅᕐᑐᑦ ᐅᑯᓂᖓ, CIRNA: 

• ᐱᔪᒪᓪᓗᑎᒃ ᑐᑭᓯᓇᕐᓯᑎᑕᐅᒋᐊᕐᓗᓂ ᓱᕈᕐᓇᕐᑐᖃᕐᓂᖏᑦ ᐅᔭᕋᐃᑦ ᐲᔭᕐᐸᓪᓕᐊᔪᑦ ᐊᒻᒪᓗ ᓴᕕᕋᔭᐃᑦ 
ᐊᓂᐊᕙᓪᓕᐊᓂᖏᑦ ᑕᕙᖓᑦ ᐅᔭᕋᑐᐃᓐᓇᐃᑦ ᑲᑎᑕᐅᓯᒪᔪᓂ; 

• ᐱᔪᒪᓪᓗᑎᒃ ᓇᓗᓇᐃᕐᓗᑎᒃ ᑕᓯᕋᖅ ᐊᖏᓂᖓ ᓈᒻᒪᒃᑲᓗᐊᕐᒪᖔᑦ ᐅᔭᕋᑐᐃᓐᓇᕐᓂᖔᕐᑐᖅ ᐃᒥᖓᓂᑦ; 
• ᐱᔪᒪᓪᓗᑎᒃ ᑐᑭᓯᓇᕐᓯᑎᑕᐅᒋᐊᕐᓗᓂ ᐅᔭᕋᑐᐃᓐᓇᐃᑦ ᑲᑎᑦᑎᕕᖕᒥᑦ ᑕᓯᕋᖅ ᑲᑕᒐᕐᐊᓪᓕᐊᓂᖓ ᐃᖃᖓᓄᑦ 

ᐊᐅᓚᑕᐅᓂᖓ;  
• ᐊᑐᓕᖁᔨᔪᑦ ᐸᕕᓐᓛᓐᑦ ᐊᖏᕐᓯᒪᓗᑎᒃ ᒪᓕᒃᓂᐊᕐᓂᕋᕐᓗᑎᒃ ᐊᑐᓕᖁᔭᐅᔪᓂᒃ ᑎᑎᕋᕐᑕᐅᓯᒪᔪᓂᒃ 

ᐃᓗᓕᖏᓐᓂᒃ ᑎᑎᕋᕐᓯᒪᔪᓂ ᑐᓂᔭᐅᓯᒪᔪᑦ ᐸᕐᓇᐅᑎᓂ;  
ᐊᕙᑎᓕᕆᓂᖅ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓ ᑲᓇᑕ ᐊᑐᓕᖁᔨᔪᑦ ᐅᑯᓂᖓ:  

• ᐋᕿᒋᐊᕐᑕᐅᓗᓂ ᑐᑭᖓ ᐱᑕᖃᑐᐃᓐᓇᕆᐊᖃᕐᓂᖓ ᓱᕈᕐᓇᕐᑐᓂᒃ ᓴᕿᑦᑎᕙᓪᓕᐊᓂᖅ ᐅᔭᕋᒃᓂᑦ; 
• ᐊᑐᓕᖁᔨᔪᑦ ᐋᕿᒋᐊᕐᑕᐅᓗᓂ ᐅᔭᕋᐃᑦ ᐃᓗᓕᖏᓐᓂᒃ ᖃᐅᔨᓴᕐᓂᖅ ᐅᔭᕋᑐᐃᓐᓇᕐᓂᒃ;  
• ᐱᔪᒪᔪᑦ ᐊᐅᒪᓂᖃᕐᒪᖔᑕ ᖄᓕᕐᑕᐅᓯᒪᔪᖅ ᐊᐅᒪᓂᖏᑦ ᐃᓗᐊᓂ ᐅᔭᕋᑐᐃᓐᓇᒃᒃᑯᕕᒃᒥ;  
• ᐱᔪᒪᔪᑦ ᑐᑭᓯᓇᕐᓯᑎᑕᐅᒋᐊᕐᓗᓂ ᐃᔾᔪᑎᒋᓂᖓ ᐅᔭᕋᑐᐃᓐᓇᒃᑯᕕᒃ ᖄᖓ ᒪᑐᓯᒪᓕᕐᑎᓪᓗᒍ; ᐊᒻᒪᓗ  
• ᓇᓗᓇᐃᕐᑕᐅᓗᑎᒃ ᓴᓗᒻᒪᕐᓴᕐᑕᐅᒐᔭᕐᓂᖏᑦ ᑕᕈᐅᖃᕐᓂᖏᑦ ᑕᕙᖔᕐᑐᑦ ᐅᔭᕋᑐᐃᓐᓇᒃᑯᕕᖕᒥᑦ.  

 
ᐃᓯᓕᕆᔨᒃᑯᑦ ᐱᔪᒪᓚᐅᕐᑐᑦ ᑐᑭᓯᔪᑎᒃᓴᓂᒃ ᐅᑯᓄᖓ:  

• ᐅᔭᕋᑐᐃᓐᓇᒃᑯᕕᒃ ᖃᐅᔨᓴᕐᑕᐅᓂᖓ ᐊᒻᒪᓗ ᖃᐅᔨᒋᐊᕐᑕᐅᖃᑦᑕᕐᓂᖓ ᒪᓕᒃᑕᐅᒐᔭᕐᑐᓂᒃ ᐊᒻᒪᓗ 
ᐊᑯᓐᓂᕐᓱᕐᑎᒋᓂᖏᓐᓂᒃ; 

• ᐋᕿᒋᐊᕈᑕᐅᓂᐊᕐᑐᑦ ᐃᒪᐃᑳᓪᓚᒃᐸᑕ ᐸᕕᓐᓛᓐᑦ ᐊᓯᐊᒍᑦ ᐸᕐᓇᐅᑎᖓᑕ ᐱᓕᕆᒃᐸᑕ; 
• ᓄᑕᖑᕆᐊᕐᑕᐅᓗᑎᒃ ᖃᐅᔨᒋᐊᕐᕕᐅᔪᓐᓇᕐᑐᑦ;  
• ᐸᕐᓇᐅᑎᑦ ᐱᐅᓯᒋᐊᕈᑎᒃᓴᐃᑦ ᑲᑎᑕᐅᓂᖏᑦ ᐃᒥᖅ ᖃᐅᔨᓴᕐᑕᐅᓯᒪᔪᑦ; ᐊᒻᒪᓗ  
• ᐃᓚᓕᐅᑎᓂᖏᑦ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐃᒃᐱᖕᓇᐅᑎᔪᑦ ᐸᕐᓇᐅᑎᒧᑦ. 

 
ᑐᒃᓯᕋᐅᑎᓕᒃ ᑭᐅᓚᐅᕐᑐᖅ ᐅᑯᓂᐊ ᐅᖃᐅᓯᒃᓴᖃᕐᖢᓂ:  

• ᐅᔭᕋᑐᐃᓐᓇᐃᑦ ᑲᑎᑦᑎᕕᒃ ᐊᐅᓚᑕᐅᓂᖓ ᐋᕿᒃᓯᒪᔪᖅ ᒪᓕᒃᖢᒍ ᐃᒥᓕᕆᓂᕐᒧᑦ ᐊᑐᕐᑕᐅᔭᕆᐊᓕᒃᓂᒃ 
ᐃᓱᒪᒋᔭᐅᓇᓂ ᐃᒥᖅ ᐱᐅᑎᒋᒐᔭᕐᓂᖓᓂᒃ ᖃᐅᔨᓴᕈᑎᒥᒃ;  

ftp://ftp.nwb-oen.ca/registry/2%20MINING%20MILLING/2A/2AM%20-%20Mining/2AM-MRY1325%20BIMC/3%20TECH/4%20WASTE%20DISP%20(F)/F%203%20Waste%20Rock%20Mgmt%20Plan/
ftp://ftp.nwb-oen.ca/registry/2%20MINING%20MILLING/2A/2AM%20-%20Mining/2AM-MRY1325%20BIMC/3%20TECH/4%20WASTE%20DISP%20(F)/F%203%20Waste%20Rock%20Mgmt%20Plan/
ftp://ftp.nwb-oen.ca/registry/2%20MINING%20MILLING/2A/2AM%20-%20Mining/2AM-MRY1325%20BIMC/3%20TECH/4%20WASTE%20DISP%20(F)/F%203%20Waste%20Rock%20Mgmt%20Plan/

• ᐊᖏᕐᓯᒪᔪᑦ ᐅᑯᓂᖓ:  
o ᐃᓕᓯᓂᐊᕐᓗᑎᒃ ᐃᒥᕐᒧᑦ ᓴᓗᒻᒪᕐᓴᐅᑎᒥᒃ ᐅᔭᕋᑐᐃᓐᓇᒃᑯᕕᖕᒥ ᑕᓯᕋᖓᓂ;  
o ᖃᐅᔨᓴᕐᑕᐅᓗᓂ ᖃᓄᑎᒋ ᑰᒃᐸᓪᓕᐊᑎᒋᓂᖓᓂᒃ ᑕᕙᖓᑦ ᑕᓯᕋᕐᒥᑦ ᐅᔭᕋᑐᐃᓐᓇᒃᑯᕕᖕᒥᑦ ᐃᒥᕐᒧᑦ 

ᓴᓗᒻᒪᕐᓴᐃᕕᒃᒧᑦ;  
o ᖃᐅᔨᓴᕐᑕᐅᓗᓂ ᑰᒃᐸᓪᓕᐊᔪᖅ ᑕᕗᖓ ᐅᔭᕋᑐᐃᓐᓇᒃᑯᕕᖕᒧᑦ ᐅᕙᓘᓐᓃᑦ ᐃᒥᕐᒧᑦ ᓴᓗᒻᒪᕐᓴᐃᕕᖕᒧᑦ 

ᐊᓯᖏᓐᓂᖔᕐᑐᑦ (ᓲᕐᓗ ᐅᔭᕋᒃᑕᕐᑐᓂᑦ); ᐊᒻᒪᓗ  
o ᐃᓕᓯᓗᑎᒃ ᖃᓄᑎᒋ ᐃᒪᖃᒃᕐᑎᒋᓂᖓᓂ ᖃᐅᔨᒪᔾᔪᑎᒃᓴᒥᒃ ᐅᔭᕋᒃᑕᕐᕕᐅᔪᒥ 1 ᑯᕕᕙᓪᓕᐊᔪᖅ 

ᐅᔭᕋᑐᐃᓐᓇᒃᑯᕕᖕᒧᑦ ᑕᓯᕋᖓᓄᑦ.  
• ᐅᖃᐅᓯᐅᓪᓗᓂ ᐃᒥᖅ ᐃᓗᓕᖏᓐᓂᒃ ᖃᐅᔨᒪᓇᖏᓐᓂᖓ.; 
• ᐊᖏᕐᓯᒪᔪᑦ ᐋᕿᒃᓯᔪᒪᓪᓗᑎᒃ ᐅᔭᕋᑐᐃᓐᓇᒃᑯᕕᖕᒥ ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕈᑎᒥᒃ;  
• ᑐᑭᓯᓇᕐᓯᒋᐊᕐᑕᐅᓗᓂ ᐃᒥᕐᓗᒃ ᑲᒪᒋᔭᐅᒐᔭᕐᓂᖓ;  
• ᐃᓚᔭᐅᓗᑎᒃ ᖃᐅᔨᓴᕈᑎᑦ ᖃᐅᔨᒪᔾᔪᑎᒃᓴᐃᑦ ᐊᖏᓕᒋᐊᕐᓂᐊᕈᓂ ᐅᔭᕋᑐᐃᓐᓇᒃᑯᕕᒃ ᐊᕋᒍᖓᓂ 2020-2021; 
• ᐊᖏᕐᓯᒪᔪᑦ ᐋᕿᒋᐊᕐᓯᓂᐊᕐᓗᑎᒃ ᑐᑭᓯᓇᕐᓯᑎᑕᐅᓗᓂ ᐱᑕᖃᑐᐃᓐᓇᕆᐊᖃᕐᓂᖓ ᓱᕈᕐᓇᕐᑐᑦ 

ᓴᕿᑉᐸᓪᓕᐊᒐᔭᕐᑐᑦ ᐅᔭᕋᒃᓂᑦ;  
• ᐊᖏᕐᓯᒪᔪᑦ ᓱᕈᕐᓇᕐᑐᖃᕐᑎᒋᓂᖏᓐᓂᒃ ᖃᐅᔨᓴᕐᓂᖅ ᐊᒻᒪᓗ ᐄᔭᕐᑕᐅᓗᑎᒃ ᓯᖃᓕᐅᓂᖏᑦ ᖄᕐᑎᑕᐅᖃᑦᑕᕐᑐᒥᑦ 

ᖃᐅᔨᓴᒐᒃᓴᓂᒃ ᐱᖃᑦᑕᕐᓗᑎᒃ ᐊᑕᐅᓯᕐᒥᒃ ᐊᑐᒥᓂ ᐅᕿᖏᓐᓂᖅ 40,000 ᑕᓐᔅ; 
• ᐊᖏᕐᓯᒪᔪᑦ ᖃᐅᔨᓴᕐᓂᐊᕐᓗᑎᒃᒥᑭᒃᓕᒋᐊᕐᑎᑕᐅᔪᓐᓇᕐᒪᖔᑦ ᑕᕆᐅᖑᓂᖓ ᐱᑕᖃᕐᑎᒋᓂᖓ 

ᐅᔭᕋᑐᐃᓐᓇᒃᑯᕕᒃᒥᑦ ᐊᓂᐊᕙᓪᓕᐊᔪᖅ;  
• ᑐᓂᓯᓪᓗᑎᒃ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᓱᕈᕐᓇᕐᑐᑦ ᐅᔭᕋᒃᓂᑦ ᐊᓂᐊᕙᓪᓕᐊᔪᑦ ᐊᒻᒪᓗ ᓴᕕᕋᔭᐃᑦ 

ᐊᓂᐊᕙᓪᓕᐊᓂᖏᑦ ᖃᓄᐃᒪᔾᔪᑕᐅᓂᐊᕐᑐᓂᒃ ᐅᔭᕋᑐᐃᓐᓇᕐᓂᑦ;  
• ᑐᓂᓯᓪᓗᑎᒃ ᑐᑭᓯᒋᐊᕈᑎᓂᒃ ᐅᔭᕋᑐᐃᓐᓇᒃᑯᕕᒃ ᑕᓯᕋᖓ ᐋᕿᒃᓯᒪᓂᖓᓂᒃ;  
• ᑐᓂᓯᓪᓗᑎᒃ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐅᔭᕋᑐᐃᓐᓇᒃᑯᕕᒃ ᑕᓯᕋᖓ ᐃᖃᖓᓄᐊᕐᑐᑦ 

ᐊᐅᓚᑕᐅᓂᖏᓐᓂᒃ;ᐊᒻᒪᓗ  
• ᑐᓂᓯᓪᓗᑎᒃ ᐃᒋᑕᐅᒐᔭᕐᑐᑦ ᓇᓗᓇᐃᕐᓯᒪᓪᓗᑎᒃ ᑐᒃᓯᕋᐅᑎᓕᒃ ᐊᖏᕐᓯᒪᓂᖓ ᒪᓕᒃᓂᐊᕐᓗᑎᒃ 

ᐊᑐᓕᖁᔭᐅᔪᓂᒃ.  
 
ᐅᖃᐅᓯᒃᓴᖃᓚᐅᕐᑎᓪᓗᒋᑦ ᑐᒃᓯᕋᐅᑎᓕᒃ ᑭᐅᔪᑎᖏᓐᓂ, ᕿᑭᕐᑕᓃᒃᑯᑦ ᐅᖃᓚᐅᕐᑐᑦ: “ᕿᑭᕐᑕᓃᒃᑯᑦ ᐊᑐᓕᖁᔨᕗᑦ 
ᐃᒥᓕᕆᔨᒃᑯᑦ ᐱᔪᒪᓗᑎᒃ ᐋᕿᒋᐊᕈᑎᒃᓴᒃᑲᓐᓂᕐᓂᒃ ᐃᒪᐃᑦᑐᓂᒃ (1) ᑭᒃᓕᖃᕐᑎᑕᐅᓂᖏᑦ ᐊᐅᓚᓂᖓᑕ ᐃᓱᒪᕐᓱᕐᓂᖏᑦ 
ᐃᓂᒋᓂᐊᕐᑕᖏᓐᓄᑦ ᑐᕋᒐᐅᔪᓂᒃ; ᐊᒻᒪᓗ (2) (2) ᑐᑭᓯᓇᕐᓯᑎᑕᐅᓗᑎᒃ ᐋᕿᒋᐊᕈᑕᐅᓂᐊᕐᑐᑦ ᐊᐅᓚᑕᐅᓂᖏᑦ 
ᓇᓗᓇᖏᑦᑎᐊᕐᑐᒃᑯᑦ ᐊᐅᓚᓂᖓᓂ ᐊᑐᕐᑕᐅᒐᔭᕐᑐᑦ ᐊᓯᓪᓕᕈᑎᒃ ᐅᔭᕋᑐᐃᓐᓇᒃᑯᕕᒃ ᖃᓄᐃᓕᓐᓂᕈᓂ” ᐊᒻᒪᓗᑦᑕᐅᖅ, 
ᐅᖃᐅᓯᒃᓴᓕᒃ ᐅᖃᓚᐅᕐᒥᔪᖅ ᐅᑯᓂᖓ:    

• ᐱᔪᒪᓗᑎᒃ ᖃᐅᔨᒪᔾᔪᑕᐅᓂᐊᕐᑐᓂᒃ ᖃᐅᔨᓴᕐᑕᐅᓯᒪᔪᓂᒃ ᐃᒥᐅᑦ ᐃᓗᓕᖏᓐᓂᒃ ᐊᑐᕐᑕᐅᒐᔭᕐᑐᓂᒃ ᖃᓄᑎᒋ 
ᐃᒻᒥᖃᑦᑕᕐᑎᒋᓂᐊᕐᓂᖓᓂᒃ ᑕᓯᕋᖅ ᐊᑖᓂ 1:100 ᓯᓚᕈᔫᑎᓪᓗᒍ ᑖᓐᓇ ᐅᔭᕋᑐᐃᓐᓇᒃᑯᕕᒃ ᑕᓯᕋ ᐊᖏᓂᖓ 
ᓵᒻᒪᒃᑲᓗᐊᕐᒪᖔᑦ ᐱᑕᖃᖏᒃᑲᓗᐊᕐᑎᓪᓗᒍ ᖃᐅᔨᓴᕈᑕᐅᔪᓂᒃ ᐃᒥᐅᑦ ᐃᓗᓕᖏᓐᓂᒃ;  

• ᐊᑐᓕᖁᔨᔪᑦ ᐋᕿᒃᓯᓗᑎᒃ ᐋᕿᒋᐊᕈᑕᐅᓂᐊᕐᑐᓂᒃ ᐊᐅᓚᓂᖓᓄᑦ ᐸᕐᓇᐅᑎ ᐱᖃᓯᐅᔾᔨᓯᒪᓗᓂ 
ᐊᑐᕐᑕᐅᒐᔭᕐᑐᓂᒃ ᐃᒥᕐᒧᑦ ᐃᒪᐃᓐᓂᐊᕋᓱᒋᔭᐅᔪᓂᒃ ᐃᒪᕐᑐᓂᖓᓂᒃ ᖃᐅᔨᓴᕈᑎᓂᒃ;  

• ᐱᔪᒪᓗᑎᒃ ᐃᓗᓕᖃᐅᕐᓂᕐᓴᐅᔪᓂᒃ ᑐᑭᓯᒋᐊᕈᑎᓂᒃ ᖃᐅᔨᓴᕐᑕᐅᒐᔭᕐᓂᖓᓂᒃ ᐃᒥᖅ ᑰᒃᐸᓪᓕᐊᔪᖅ ᐃᒥᕐᒦᑦᑐᑦ 
ᑎᑎᕋᕐᑕᐅᒃᑲᓐᓂᓕᕐᐸᑕ ᐅᔭᕋᑐᐃᓐᓇᒃᑯᑦ ᐊᐅᓚᓂᖓᓄᑦ ᐸᕐᓇᐅᑎᑦ;  

• ᐱᔪᒪᓗᑎᒃ ᓇᓗᓇᐃᕐᑕᐅᓗᓂ ᐋᕿᒋᐊᕈᑕᐅᒐᔭᕐᑐᑦ ᐊᐅᓚᓂᖓᓄᑦ ᐸᕐᓇᐅᑎᑦ ᖃᓄᐃᓕᓐᓂᕈᓂ 
ᐊᐅᓚᔭᒋᐊᕈᑎᒃᓴᐃᑦ ᐸᕐᓇᐅᑎᑦ ᖁᐊᖑᓂᖓ ᖁᐊᕐᐸᓪᓕᐊᖏᒃᑯᓂ ᖄᓕᐊᕆᔭᐅᔪᒧᑦ ᐅᕙᓘᓐᓃᑦ 
ᐊᐅᒃᐸᓪᓕᐊᒍᓂ ᖄᖓ ᐅᔭᕋᑐᐃᓐᓇᒃᑯᕕᒃ ᓴᐅᔭᐅᓚᐅᕐᑎᓪᓗᒍ; ᐊᒻᒪᓗ  

• ᐱᔪᒪᓗᑎᒃ ᓄᑕᖑᕆᐊᕐᑕᐅᓗᓂ ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕈᑎᓂᒃ ᖃᐅᔨᒪᔾᔪᑕᐅᓂᐊᕐᑐᓂᒃ ᐃᒥᐅᑦ 
ᐱᐅᑎᒋᓂᖓᓂᒃ ᐅᔭᕋᑐᐃᓐᓇᒃᑯᕕᖕᒥ ᑕᓯᕋᖓᓂ ᑕᐃᒪᖓᑦ ᐅᔭᕋᖕᓂᐊᕐᑎᓪᓗᒋᑦ, ᐱᖃᓯᐅᑎᓗᒍ 
ᒪᑐᓯᒪᓕᕐᑎᓪᓗᒍ, ᖃᐅᔨᓴᕈᑎᑦ ᖃᓄᑎᒋ ᐃᒃᐱᖕᓇᕐᑎᒋᓂᖏᑦ ᐊᓯᓪᓕᕐᑐᑦ ᐃᓕᐅᖃᕐᑕᐅᕙᓪᓕᐊᓂᐊᕐᓂᖏᓐᓄᑦ 
ᐸᕐᓇᐅᑎᓂ. ᐱᑕᖃᕐᓂᖏᓪᓗ ᓱᕈᕐᓇᕐᑐᑦ ᐅᔭᕋᒃᓂᑦ ᐊᒻᒪᓗ ᑰᒃᐸᓪᓕᐊᔪᑦ ᑕᕙᖓᑦ. 

ᑐᒃᓯᕋᐅᑎᓕᒃ ᑭᐅᓚᐅᕐᑎᓪᓗᒍ ᐅᖃᐅᓯᒃᓴᓄᑦ ᑯᐃᓐ-ᓄᓇᖃᕐᖄᕐᓯᒪᔪᑦ ᐱᔭᒃᓴᖏᓐᓂᒃ ᐊᒻᒪᓗ ᐅᑭᐅᕐᑕᕐᑐᒥ ᐱᔭᐅᔪᓂᒃ,  
CIRNA ᐅᖃᐅᓯᒃᓴᖃᓚᐅᕐᑐᑦ ᐅᑯᓂᖓ:  

• ᐋᕿᒃᑕᐅᓯᒪᓕᕈᓂ ᑕᓯᕋᕐᒥ ᐃᖃᖓᓂᖔᕐᑐᑦ ᓴᓗᒻᒪᕐᓴᕐᑕᐅᓂᖏᑦ ᐸᕐᓇᐅᑎᓂᒃ, ᐸᕕᓛᓐᑦ ᑐᓂᓯᓂᐊᕐᓗᑎᒃ 
ᐃᒥᓕᕆᔨᒃᑯᓐᓄᑦ ᐅᑯᓂᖓ:  

o ᖃᓄᑎᒋ ᐱᑕᖃᕐᑎᒋᓂᐊᕐᓂᖓ ᐃᖃᖓᓂᖔᕐᑐᖅ;  
o ᖃᐅᔨᓴᕐᑕᐅᓂᖓ ᓇᐅᑦᑎᐅᒪᓂᐊᕐᑐᖅ ᑕᓯᕋᖅ ᐃᒻᒪᕐᑐᓂᖓᓄᑦ;  
o ᐃᓗᓕᖃᕐᑐᖅ ᖃᓄᖅ ᐊᐅᓚᓂᖃᕋᔭᕐᒪᖔᑦ ᐃᖃᖓᓂᖔᕐᑐᖅ ᑲᒪᒋᔭᐅᓕᕈᓂ, ᓄᒃᑎᑕᐅᓕᕈᓂ 

ᐊᒻᒪᓗ ᐃᒋᑕᐅᓕᕈᓂ; ᐊᒻᒪᓗ  
o ᖃᐅᔨᓴᕐᑕᐅᓂᖓ ᐊᒻᒪᓗ ᐃᖃᖓᓂᑦ ᐃᒋᑕᐅᒐᔭᕐᑐᑦ ᑎᑎᕋᕐᑕᐅᕙᓪᓕᐊᓂᖏᓐᓄᑦ ᐊᑐᕐᑕᐅᒐᔭᕐᑐᖅ. 

• ᑎᑎᕋᕐᓂᖏᓐᓄᑦ ᐊᖏᕐᓯᒪᓂᐊᕐᓂᖏᓐᓄᒃ ᐸᕕᓐᓛᓐᑦ ᐅᖃᕐᖢᑎᒃ “ᑕᒪᕐᒥᒃ ᖃᐅᔨᓴᕈᑕᐅᔪᑦ ᐊᑐᕐᑕᐅᔪᑦ 
ᐱᕙᓪᓕᐊᓂᖓᓂ ᐅᔭᕋᑐᐃᓐᓇᒃᑯᕕᒃ (ᐃᓯᐅᑦ ᐱᐅᑎᒋᓂᖓᓂᒃ,ᐃᓗᓕᖏᓐᓂᒃ,ᐅᖁᓂᖓᓂᒃ, 
ᐅᔭᕋᖃᕐᑎᒋᓂᖓᓂᒃ) ᓄᑕᖑᕆᐊᕐᑕᐅᓗᓂ ᑐᓂᔭᐅᖏᓐᓂᖏᓐᓂ ᑭᖑᓪᓕᕐᒥᒃ ᑎᑎᕋᕐᓯᒪᔪᑦ ᐅᔭᕋᑐᐃᓐᓇᒃᑯᕕᒃ 
ᐊᐅᓚᑕᐅᓂᖓᓄᑦ ᐸᕐᓇᐅᑎᑦ ᐊᕋᒍᖓᓂ 2021 ᑲᑎᑕᐅᓚᐅᕐᓗᑎᒃ ᖃᐅᔨᓴᕈᑕᐅᔪᑦ”, CIRNA ᐊᑐᓕᖁᔨᔪᑦ 
ᐃᒪᓐᓇ “ ᖃᐅᔨᓴᕈᑎᑦ ᑎᑎᕋᕐᓯᒪᔪᑦ ᐱᖃᓯᐅᑎᓗᒋᑦ ᖃᓄᑎᒋ ᐊᖏᑎᒋᓂᖓᓂᒃ ᐃᓗᓪᓕᕐᓱᐃᓂᖏᑦ ᒪᓕᒃᓗᒍ 
ᑕᑯᔭᐅᔪᑦ ᑰᒃᐸᓪᓕᐊᓂᖓ, ᐃᒥᐅᑦ ᐱᐅᑎᒋᓂᖓ ᐊᒻᒪᓗ ᐅᔭᕋᖃᕐᑎᒋᓂᖓ ᐅᔭᕋᑐᐃᓐᓇᒃᑯᕕᖕᒥ, ᐊᒻᒪᓗ 
ᑲᑎᑕᐅᖏᓐᓇᕐᓗᑎᒃ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᑎᑎᕋᕐᑕᐅᔪᑦ ᓄᓗᔮᓂ ᖃᐅᔨᓴᕐᕕᖕᓂ”.  
 

ᐊᕙᑎᓕᕆᔨᒃᑯᑦ ᑲᓇᑕ ECCC, ᕿᒥᕈᓚᐅᕐᖢᑎᒃ ᐸᕕᓛᓐᑦ ᑭᐅᔾᔪᑎᖏᓐᓂᒃ, ᑐᓂᓯᓚᐅᕐᑐᑦ ᐅᑯᓂᖓ:  
• ᖃᐅᔨᒪᔭᕆᐊᖃᕐᑐᖅ  ᐃᒪᓐᓇ  “…ᑕᓐᓇ  0.2 wt. % S ᑭᒃᓕᖓ ᓈᒻᒪᖏᑐᐃᓐᓴᕆᐊᖃᕐᑐᖅ 

ᐊᕕᒃᑐᕐᑕᐅᓇᓱᒃᓗᑎᒃ ᐅᔭᕋᑐᐃᓐᓇᐃᑦ ᓱᕈᕐᓇᕐᑐᖃᕐᓂᖏᑦ ᐊᒻᒪᓗ ᓱᕈᕐᓇᕐᑐᖃᖏᓐᓂᖏᑦ ᐅᔭᕋᒃᑕᕐᑎᓪᓗᒋᑦ 
ᓴᕿᑕᐅᔪᑦ. ᐊᒻᒪᓗ, ᐱᑕᖃᖏᓗᐊᕐᓂᖓᓂᒃ ᐅᔭᕋᒃᓄᑦ ᐋᕿᒋᐊᕈᑕᐅᓂᐊᕐᑐᓂᒃ ᓱᕈᕐᓇᕐᑐᖃᖏᓐᓂᖏᑦ” 
ᐅᖃᐅᓯᒃᓴᓕᒃ ᐊᑐᓕᖁᔨᔪᖅ ᖃᐅᔨᓴᕈᑕᐅᔪᑦ  ABA ᐊᒻᒪᓗ SFE ᖃᐅᔨᓴᕐᑕᐅᖃᑦᑕᕐᓗᑎᒃ ᑕᒪᕐᒥᒃ 
ᖃᐅᔨᓴᕈᑕᐅᔪᑦ ᑐᑭᓯᐅᒪᔭᐅᓂᐊᕐᒪᑦ ᑭᓱᓂᒃ ᐃᓗᓕᖃᕐᒪᖔᑕ ᐅᔭᕋᑐᐃᓐᓇᐃᑦ;  

• ᐊᑐᓕᖁᔭᐅᔪᑦ ᐋᕿᒋᐊᕈᑎᒃᓴᓂᒃ ᐊᐅᓚᔾᔪᑕᐅᓂᐊᕐᑐᓂᒃ ᐊᒻᒪᓗ ᖃᐅᔨᓴᕈᑕᐅᓂᐊᕐᑐᓂᒃ 
ᐃᒃᐱᖕᓇᐅᑎᒐᔭᕐᑐᓂᒃ ᐅᖁᓯᒍᓂ ᐃᓗᐊᓂ ᐅᔭᕋᑐᐃᓐᓇᐃᑦᖅ ᑲᑎᓯᒪᔪᓂ; ᐊᒻᒪᓗ  

• ᐱᔪᒪᓗᑎᒃ ᑐᑭᓯᓇᕐᓯᒋᐊᕐᑎᑕᐅᓗᓂ ᓴᓗᒻᒪᕐᓴᐃᓂᖅ ᐊᒻᒪᓗ ᐋᕿᒋᐊᕈᑎᒃᓴᐃᑦ ᑕᕆᐅᒧᑦ ᐊᒻᒪᓗ ᐅᐃᒍᖓᓂ 
ᑎᑎᕋᕐᓯᒪᔪᑦ E ᖃᓄᐃᓐᓂᐊᕋᓱᒋᔭᐅᓂᖏᑦ ᒪᑐᓚᐅᖏᑎᓪᓗᒍ ᒪᑐᓯᒪᓕᕐᑎᓪᓗᒍᓗ ᓴᓗᒻᒪᕐᓴᐅᑕᐅᒐᔭᕐᑐᑦ. 

 
ᐃᒥᓕᕆᔨᒃᑯᑦ ᕿᒥᕈᓚᐅᕐᑐᑦ ᐸᕐᓇᐅᑎᓂᒃ ᐃᓱᒪᒋᔭᐅᓪᓗᑎᒃᓗ ᐅᖃᐅᓯᒃᓴᓕᑦ ᐅᖃᐅᓯᕆᔭᖏᑦ ᐊᑐᓕᖁᔭᖏᓪᓗ ᐊᒻᒪᓗ 
ᑐᒃᓯᕋᐅᑎᓕᒃ ᑐᑭᓯᒋᐊᕈᑎᖏᓐᓂᒃ ᐊᖏᕐᓯᒪᓂᖏᓐᓂᒃᓗ. ᑲᑎᒪᔩᑦ ᐅᖃᕐᑐᑦ ᐊᖏᕐᓯᒪᓂᖏᑦ ᐸᕕᓐᓛᓐᑦ, ᑲᑎᒪᔩᑦ 
ᑐᑭᓯᐅᒪᔪᑦ ᐊᓯᓪᓕᑐᐃᓐᓴᕆᐊᖃᕐᓂᖏᓐᓂᒃ ᐸᕐᓇᐅᑎᑦ ᐱᔭᕆᐊᖃᕐᑐᑦ ᐋᕿᒋᐊᕋᓱᒃᓗᒋᑦ ᐅᓗᕆᐊᓇᕋᔭᕐᑐᑦ ᐃᒥᕐᒧᑦ. 
ᑕᐃᒪᐃᓐᓂᖓᓄᑦ, ᐃᒥᓕᕆᔨᒃᑯᑦ ᐱᔪᒪᔪᑦ ᑐᒃᓯᕋᐅᑎᓕᒃ ᐋᕿᒋᐊᕐᓯᖁᓪᓗᒍ ᐹᕐᓇᐅᑎᓂᒃ ᐃᓱᒪᒋᓗᒋᑦ ᐅᖃᐅᓯᒃᓴᓖᑦ 
ᐅᖃᐅᓯᕆᔭᖏᑦ ᐃᓱᒫᓗᑎᖏᓪᓗ ᑕᕙ>ᓂ ᑐᖓᓂᓘᓐᓃᑦ ᔪᓂ  16, 2020. ᐊᖏᕐᓯᒪᓂᖏᑦ ᑲᔪᓯᑎᑦᑎᒋᐊᕐᓂᕐᒧᑦ 
ᐅᓪᓗᖃᕐᑎᑕᐅᔭᕆᐊᓖᑦ ᖃᖓ ᐱᔭᐅᓂᐊᕐᒪᖔᑕ.  
 
ᐊᐱᖁᑎᒃᓴᖃᕈᕕᑦ, ᐃᓱᒪᕐᓱᕐᓂᐊᕐᐳᑎᑦ ᐅᖄᓚᕕᒋᓗᒍ ᐅᕗᖓ (867) 360-6338 (ext. 31) ᐅᕙᓘᓐᓃᑦ ᐅᕗᖓ 
ᑎᑎᕋᕐᓗᑎᑦ assol.kubeisinova@nwb-oen.ca ᐊᑲᐅᓈᕐᓯᒪᔪᒃᑯᑦ ᐃᓕᖕᓄᑦ ᖃᖓᑐᐃᓐᓇᖅ.  
 
ᐱᖃᓐᓇᕆᔭᐃᑦ,  
 
 
 
ᐊᓴᓪ ᑯᐱᓯᓄᕙ Assol Kubeisinova 
ᐃᓗᓕᖏᓐᓂᒃ ᐅᖃᐅᔾᔨᒋᐊᕐᑎ  
ᓄᓇᕘᒥ ᐃᒥᓕᕆᔨᒃᑯᑦ ᑲᑎᒪᔨᖏᑦ  

ᐊᔾᔨᖏᑦ ᐱᑎᑕᐅᔪᑦ: ᑐᓂᐅᖃᕐᑕᐅᔪᑦ ᓄᓗᔮᓃ  

